401 миллионысь унджык сьӧм веськӧдӧма 2015 воын Коми Республикаын ичӧт класса велӧдчысьясӧс пӧсь сёянӧн вердӧм вылӧ

Та мында сьӧмсӧ урчитӧма «Йӧзӧс велӧдӧм сӧвмӧдӧм» канму программаын. Республиканскӧй сьӧм тшӧт весьтӧ 1-4 класса велӧдчысьясӧс дон босьттӧг вердӧмсӧ котыртӧма Коми Республикаса Юралысь Вячеслав Гайзер тшӧктӧм серти 2010 вося кӧч тӧлысь 1 лунсянь. 2013 воын тайӧ могъяс вылӧ вӧлі веськӧдӧма 314 миллион шайтысь унджык сьӧм, 2014 воын збыль рӧскодыс лоис 317 миллион шайт.

«Ичӧт класса велӧдчысьясӧс пӧсь сёян-юанӧн могмӧдӧм — Коми Республикалӧн ставнас верктуя могъяс пиысь ӧти, мый вылӧ сетсьӧ тӧдчымӧн уна сьӧм. И быд во сьӧмӧн могмӧдӧмыс содӧ. Бур пӧсь сёян-юанӧн вердӧм отсӧгӧн, медводз, челядь велаласны дзоньвидза оласногӧ. Таысь кындзи, сы вӧсна, медым школьникъяслы велӧдчыны ӧнія велӧдан уджтасъяс серти, налы колӧ ёна уджавны юрӧн, и сы могысь, медым ичӧт классъясын кыпӧдны кагалысь велӧдчыны вермӧмсӧ да велӧдчыны велалӧмсӧ, быдтыны ён да вежӧра челядьӧс, колӧ найӧс бура вердны», - пасйис Коми Республикаса йӧзӧс велӧдан министр Владимир Шарков.

